
REQUISITOS PARA A TRAMITACION DE EVENTOS DEPORTIVOS EN ViA PUBLICA.
GUIA INFORMATIVA.

Trala entrada en vigor da lei 10/2017, de 27 de decembro, de espectaculos publicos e actividades recreativas de Galicia,
que modifica a lei 9/2013, de de 19 de decembro, do Emprendemento e da competitividade econémica de Galicia, as so-
licitudes relativas a tramitacion de eventos no servizo de deportes teran que axustarse as seguintes esixencias, de carac -
ter xeral, e que se fan indicar para cofiecemento dos distintos solicitantes sen prexuizo do exame particularizado que re-
quira cada evento en funcién do lugar de emprazamento proposto, das datas de celebracion e das propias circunstancias
que concorran en cada caso.

PRIMEIRO.- NECESIDADE DE AUTORIZACION EXPRESA.

A ocupacion temporal do sistema viario publico para a celebracion dun evento estd suxeito ao control e autorizacion
previa do Concello de Vigo, de acordo coas competencias que esta Administracion local ostenta no tocante as funcions
de tutela e actos de ocupacion dos sistemas viarios € espazos de uso publico da sua titularidade, asi como en materia de
seguridade cidada, ordenacion do trafico de vehiculos e de persoas en vias urbanas e en materia de espectaculos publi-
cos, ¢ que asi vefien establecidas polos artigos 25 e concordantes da Lei 7/1985, de 2 Abril, Reguladora das Bases do
Réxime Local, 80 e concordantes da Lei 5/1997, de 22 de xullo, Reguladora da Administracion Local de Galicia, 75 ¢
concordantes do Real Decreto 1372/1986, de 13 de xuiio, polo que se aproba o Regulamento de Bens das Entidades Lo-
cais, 6, 84 e 85 da lei 33/2003 de 3 de novembro, do Patrimonio das Administracions Publicas, 7, 12 e concordantes do
Real Decreto Lexislativo 6/2015, de 30 de outubro, polo que se aproba o Texto refundido da Lei sobre Trafico, Circula-
cion de vehiculos a motor e seguridade vial, 41 da lei 9/2013, de de 19 de decembro, do Emprendemento e da competi-
tividade econdmica de Galicia, 5.4 e 27 da Lei organica 4/2015, de 30 de marzo, de proteccion da seguridade cidada, ar-
tigos 5, 24 e concordantes da lei 10/2017, de 27 de decembro, de espectaculos publicos e actividades recreativas de Ga-
licia, artigos 9 e 53 da Ordenanza reguladora da tramitacion de licenzas urbanisticas e outras formas de intervencion
administrativa (Aprobada definitivamente polo pleno do concello na stia sesion de 28 de outubro de 2013 (BOP no 235,
del 9 de decembro de 2013) e anexos modificados por resolucions da Vicepresidenta da XMU de datas 20 de xaneiro do
2014 (BOP no 53, do 18 de marzo de 2014), 6 de marzo de 2014 (BOP no 103, do 30 de maio del 2014) e 12 de novem-
bro de 2015 (BOP no 2, del 05 de xaneiro de 2015)), e demais normativa de concorrente aplicacion.

SEGUNDO.- SOBRE A MONTAXE DE INSTALACIONS DESMONTABLES CO GALLO DO EVENTO.

Consonte ao disposto nos Artigos 9 e 53 da Ordenanza reguladora da tramitacion de licenzas urbanisticas e outras for-
mas de intervencion administrativa a autorizacion de ocupacion do dominio publico serad requisito previo para a obten-
cion do titulo habilitante das instalacions desmontables que se localicen no recinto.

De conformidade coa disposicion adicional cuarta da Lei 9/2013, de 19 de decembro, do Emprendemento e da competi-
tividade econdémica de Galicia, engadida pola disposicion derradeira primeira da lei 10/2017, de 27 de decembro, de es-
pectaculos publicos e actividades recreativas de Galicia, cando o evento autorizado prevea a montaxe de instalacions su-
xeitas a declaracion responsable ou a licenza a que se refiren os artigos 40 e 42 da lei, esta sera presentada ou solicitada
pola persoa titular da instalacion.

Segundo o disposto no artigo 40.2.c) da lei 9/2013, de 19 de decembro, do Emprendemento e da competitividade
economica gle Galicia, a montaxe de estruturas non permanentes desmontables requirira, con caracter xeral, dunha DE-
CLARACION RESPONSABLE asinada polo titular da instalacion.

Exceptuanse do réxime de declaracion responsable, sendo necesaria a obtencion dunha LICENZA expresa, segundo o
disposto no artigo 41. d da Lei 9/2013, a montaxe de calquera instalacion, ainda que sexa de caracter non permanente e
desmontable, cando a celebracion do espectaculo ou actividade recreativa exercida dentro da propia instalacion deba
dispofier dun plan de autoproteccion ou estudo especifico, isto €, cando a instalacion desmontable albergue unha ocupa-
cion igual ou superior a 2.500 persoas ou a altura de evacuacion da instalacion sexa superior a 28 metros (Anexo I,
epigrafes 1 letra d) y epigrafe 2 letra d) do RD 393/2007, en concordancia co Anexo I epigrafe 1, letra d) e epigrafe 2
letra g) do Decreto 171/2010, de 1 de outubro).



CONCEDIE.LERI'A CONCELLO
pEPORTES | DE VIGO

TERCEIRO.- GUIiA DE TRAMITACION E RESOLUCION DAS SOLICITUDES.

Esixirase autorizacién municipal a todo evento deportivo organizado cuxo desenvolvemento non permita cumprir 6s
participantes coas normas de trafico ou supoiia unha notable afecciéon do mesmo en xeral e inclua, como parte do seu
percorrido ainda que s6 sexa para cruzalas, vias urbanas e/ou terreos de uso publico (Art. 55 RGC)

1°.- PRESENTACION DA SOLICITUDE.
Os organizadores remitirdn a solicitude a Concelleria de Deportes, a través do Rexistro electronico do Concello de Vigo
nos seguintes prazos:

Data celebracion do Evento | Prazo Solicitude

Eventos entre 01/01 6 30/06 Do 15 de outubro ao 15 de novembro
Eventos entre 01/07 6 31/12 Do 1 ao 30 de abril

Con carécter extraordinario, e de forma xustificada, tramitaranse os expedientes de solicitude de celebracion de eventos
que, por motivos técnicos ou de programacion, non tiveran opcions de entrar dentro dos prazos establecidos no apartado
anterior, cos seguintes condicionantes.

2°- DOCUMENTACION A PRESENTAR.

Documentacion basica a presentar polos solicitantes de autorizacién municipal en relacion 4 celebracion de eventos de-
portivos en via publica.

1.- Solicitude via web a través da web da carpeta cidadana.

2.- Memoria completa da proba que contera ordenados ¢ como minimo, os seguintes datos:

*  Nome da actividade e edicion.

*  Regulamento da proba.

*  Croquis a escala e preciso do percorrido co detalle das ruas, cruces..., data de celebracion, itinerario, perfil, ho-
rario previsto de inicio e finalizacion, horarios de paso polos distintos puntos determinantes do percorrido e
promedio previsto tanto da cabeza da proba como do peche desta, proposta de vehiculos de apoio.

* Identificacion dos responsables da organizacion, e concretamente do director executivo, e do responsable de
seguridade vial, que dirixira a actividade do persoal auxiliar habilitado.

*  Numero aproximado de participantes previstos e de asistentes.

*  Proposta de medidas de sinalizacion da proba e do resto dos dispositivos de seguridade previstos nos posibles
lugares perigosos, asi como a funcion que deba desempefiar o persoal auxiliar habilitado, todo elo mediante in-
forme detallado e que serd comunicado no seu momento polo responsable da seguridade vial da proba o a poli-
cia 6 persoal responsable da vixilancia destes puntos conflitivos.

* Relacion detallada de servizos médicos que debe ser como minimo: 1 ambulancia e 1 médico para eventos de
ata 750 participantes, incrementando un médico e unha ambulancia por cada fraccion de 1000 participantes.

3.- Documentacion de identificacion:
*  Copia do DNI do/a solicitante, e cargo na entidade se corresponde.
*  Copia do DNI do director executivo
*  Copia do DNI do responsable de seguridade vial.
*  Copia do CIF da entidade Solicitante, no caso de entidades.
*  Copia do documento acreditativo da composicion da xunta directiva no caso de entidades.

4.- Seguros:
*  Xustificante da contratacion dos seguros de responsabilidade civil e de accidentes a los que se refire o artigo

14 do anexo II do Regulamento Xeral de Circulacion.
o Péliza de seguro de responsabilidade Civil e recibo de pago.
o Péliza de seguro de accidentes de participantes e recibo de pago.

5.- Declaracion Xurada do promotor do evento (Documento tipo)

6.- Calquera outra documentacion que o Concello de Vigo estime necesaria en funcion do tipo de evento.

CUARTO.- CONDICIONS XENERICAS (i) AS QUE SE AUTORIZACI(’)NS . REXIME DE OBRIGAS DO
PROMOTOR SUBORDINARA A EFICACIA DAS AUTORIZACIONS . REXIME DE OBRIGAS DO PRO-
MOTOR.

1°).- De conformidade co disposto no artigo 8 da lei 10/2017, de 27 de decembro, de espectaculos ptblicos e actividades
recreativas de Galicia, o organizador do evento debera contratar un Seguro de Responsabilidade Civil, nos termos antes
€xpostos.

2°).- Salvo que figure expresamente recollido nas condicions da autorizacion, esta non habilitara para utilizar as acome-
tidas de auga, electricidade ou demais servizos municipais.

+*O subministro eléctrico debera solicitala acometida eléctrica a empresa subministradora ou contar cun grupo electroxe-
no.

*Para a acometida de auga e saneamento debera solicitar punto de de subministro e punto de vertido 4 empresa conce-
sionaria.

3°).- No caso de que a ocupacion do dominio publico comporte a instalacion de equipamentos eléctricos ¢ de cumpri -
mento a INSTRUCCION 2/2018, de 26 de marzo, da Direccion Xeneral de Enerxia e Minas, sobre instalaciéns eléctri -
cas temporais de baixa tension, polo que o titular/organizador do evento ¢ o responsable de que tédalas instalacions
eléctricas presentes sexan realizadas por empresas instaladoras habilitadas para instalacions eléctricas de baixa tension.
O titular/organizador debera solicitar ao instalador una copia do certificado da instalacion rexistrado trala execucion da
mesma e antes da sua posta en servizo con independencia de que o seu subministro se realice conectandose a unha rede
de distribucion ou, como prolifera actualmente, mediante un grupo electréoxeno, entendéndose non autorizado este even-
to se non se dispon do mencionado certificado.

4°) Seran de obrigado cumprimento as “Normas Xerais sobre a utilizacion de espazos publicos” aprobadas pola Comi-
sion de Goberno o 17 de marzo de 2003.

5°).- Debera dispoiierse dun servizo de limpeza para a recollida de restos que poida xerar o evento, incluso durante a ce-
lebracion do mesmo se fose necesario, co obxecto de garantir que o espazo publico obxecto desta autorizacion quede
nas mesmas condicions que antes do seu uso. No seu caso debera contratar un xestor autorizado para a recollida de resi-
duos non asimilables a urbanos.

6°).- Os vehiculos de MMA maior de 10 Tm solicitaran neste Departamento de Seguridade ¢ Mobilidade RESERVA
DE CARGA DESCARGA e LICENZA DE CIRCULACION presentando copia do Permiso de Circulacion e Ficha
Técnica.

7°).- No caso de necesidade de reservas aparcadoiro, con 48 horas de antelacion sinalizarase con valados e sinal R307 as
marxes da ria ou perimetros do aparcadoiro para impedir o estacionamento, de xeito que se garanta en todo momento o
maximo numero de carris libres para a circulacion de vehiculos. Logo de sinalizar avisara 4 Policia Local para dar conta
da reserva de aparcamento. Teléfono 986810101

8°).- Coidaranse especialmente os aspectos de seguridade, estética e hixiene da entorna afectado, que debera estar sinali-
zada ¢ balizada axeitadamente, dia e noite, conforme 4 normativa vixente en materia de circulacion e seguridade.

9°).- A Policia Local velara polo estrito cumprimento das normas establecidas e garantird os minimos imprescindibles
de seguridade viaria, de tal xeito que o incumprimento das medidas de seguridade e proteccion ordenadas polos axentes
da autoridade podera motivar a paralizacion do evento.

10°).- O exercicio da actividade a desenvolver no dominio publico debera realizarse sen invadir, pisar ou amontoar ma-
teriais nas zonas verdes, quedando prohibido o acoramento de elementos de fixacion das instalacions ou dos seus ele-
mentos accesorios mediante elementos punzantes no pavimento da calzada ou na beirarria, como tamén o emprego de
calquera elemento de sustentacion ou apoio sobre o arboredo e elementos de vexetacion existentes.

12°).- O titular da autorizacion resulta obrigado a conservar en perfecto estado de salubridade, hixiene e limpeza o do-
minio publico municipal ocupado e a reposicion de todos os danos que poidan ocasionarse no mesmo como consecuen -
cia da ocupacion ou actividade desenvolvida. Igualmente, unha vez finalizado o periodo de ocupacion, debera proceder-
se a total retirada das instalacion e aparellos que tivesen ocupado o dominio publico con motivo do evento.

13°).- Antes de realizar calquera tipo de actividade, aportaranse por rexistro municipal unha reportaxe fotografica relati-
va aos danos detectados na zona de ocupacion. Unha vez rematados os actos comprobarase sobre o terreo a situacion en
que este queda. O arranxo dos posibles danos correra por conta do titular da autorizacion.

14°).- Figurara o logotipo do Concello de Vigo en toda a publicidade, merchandaising, carteis etc. que fagan referencia
ao evento, debendo de ser este como minimo de iguais dimensions que o da entidade organizadora e calquera outra em -
presa ou entidade colaboradora.

15°).- A autorizacion podera ser modificada, suspendida temporalmente ou revogada en calquera momento polo Conce-
llo de Vigo por razons de interese publico.

CQND;CI()NS ESPECIFICAS DE OBRIGADO CUMPRIMENTO EN RELACION AS OCUPACIONS DE
VIiA PUBLICA POR EVENTOS DEPORTIVOS.

1.- O control e orde das probas, estard encomendado s axentes da autoridade, quen podera habilitar, se asi o conside-
ra, 6 persoal da organizacion, que actuara seguindo as directrices dos axentes.

*  Os organizadores de un evento que precise autorizacion pero carezan da mesma, poderan ser sancionados por
infraccion moi grave (Art. 77.g do TRLT, R.D6/2015).

* O director executivo (En adiante D.E) e o responsable da seguridade vial (En adiante R.S.V) da proba deporti-
va deberan ser maiores de idade e posuir licenza ou permiso de conducion en vigor, asi como cofiecer o regula-
mento da proba.

* O responsable de seguridade vial debera indicar de modo preciso a cada membro do persoal auxiliar habilitado
a funcion que deban desempeiiar, de acordo coa memoria aprobada pola autoridade competente.

*  Persoal auxiliar: O persoal auxiliar para o mantemento da orde e o control da actividade debera ser en nimero
razoable en funcion das caracteristicas da actividade, dependerd do R.S.V e deberd ter, como minimo, as se-
guintes caracteristicas:

a) No punto de peche da via disporase habera un dispositivo composto como minimo de 2 persoas, encarga-
das da apertura e peche das zonas con circulacion restrinxida a accesos, que deberan permanecer no seu
posto mentras sexa necesario.

a) Ser maior de idade e posuir o permiso de conducion.

b) Dispoifier por escrito das instrucions precisas dadas polo R.S.V e que foran explicadas previamente por
éste ou polos axentes da autoridade que dean cobertura a proba.

¢) Dispofier dun sistema de comunicacion eficaz que permita 6 R.S.V entrar en contacto co persoal habilita-
do durante a celebracion da proba.

d) Dispofier de material de sinalizacion axeitado integrado, como minimo, por conos e bandeiras verde, ama-
rela e/o vermella, para indicar 6s usuarios se a ruta esta libre ou non, o alertar sobre unha situacion de peri-
go.

e) Deberd poder desprazarse de un punto a outro para o exercicio das suas funcions e contar con aptitudes e
coflecementos necesarios.

f) Ira provisto de sinales verticais R-2 (stop) e R400X (sentido obrigatorio, segun corresponda) incorporadas
a unha paleta,

g) No caso de falta de luz solar, ira provisto, ademais, dunha lanterna, que produza luz amarela, vestimenta
de alta visibilidade homologada, asi como un sistema de comunicacion que lle permita o enlace cos de-
mais membros da organizacion, axentes de policia e/o servizos de emerxencia.

2.- Ningunha proba dara comezo sen o visto bo e a autorizacién expresa da policia local, que serd competente para
non autorizar o inicio dunha proba si considera que non se cumpre calquera cuestion que considere relevante.

3.- Vehiculos de apoio: A organizacion dispora dos vehiculos de apoio suficientes, banderines e medios de sinalizacion
do percorrido propostos no seu plan de seguridade do evento autorizado polo Concello de Vigo, tanto no que respecta
0s participantes como 6 resto de usuarios da via,

4.- Persoal de apoio: A organizacion contara cos servizos necesarios para, no seu caso, retirar os dorsais s participan-
tes e retirar a sinalizacion e os desperdicios dos avituallamentos 6 rematar a actividade, deixando a via e arredores no
mesmo estado que antes da stia celebracion. Esta disponibilidade debera acreditarse documentalmente antes do inicio da
proba.

5.- Apertura e peche das probas: Condicions.

* O inicio e final do tramo de via pechada estaran anunciados polos vehiculos piloto de apertura e peche da or-
ganizacion, que portaran os carteis pertinentes, ¢ que gardaran unha distancia minima de 200m con respecto 6
primer e ultimo participante.

* A organizacion sinalizard o inicio e fin dos tramos de circulacion ordinaria, e controlard que a incorporacion
dos participantes a estes, se leve a cabo en condicidns seguras.

6.- Carteis informativos: o organizador colocaran, cunha antelacion de 72h 4 celebracion da proba, carteis informativos
nas zonas afectadas polo desenvolvemento do evento, indicando o motivo e os horarios de cortes de trafico. Estes car-
teis deberan ter sido autorizados pola policia local.

7.- Retirada de sinalizacions e lixo: A organizacion dispora do persoal suficiente para a retirada da sinalizacion e lixo
orixinado pola celebracion da proba.

8.- O responsable de seguridade vial da proba debera cofiecer as normas de circulacién, para o cal debera posuir
permiso de conducidn en vixencia, cuestion que debera acreditar.

9.- A autoridades competentes redactaran una instrucion especifica que contera nocions basicas sobre regulacion de
trafico, e cuxo contido sera de obrigado cofiecemento para o responsable de seguridade vial da proba.

10.- Tempos de paso: Os tempos de paso non poderan ser superiores 6s horarios establecidos na autorizacion. Os parti-
cipantes que os superen, deberan abandonar a proba sen necesidade de notificacion algunha, quitarse os dorsais e circu-
lar como un usuario mais da via. A organizacion garantira en todo caso que os participantes rebasados estean desprovis -
tos dos seus dorsais.




